
KHUTBAH JUMAAT 
 

“MEMELIHARA NASAB” 
(03 November 2023M/ 19 Rabiulakhir 1445H) 

___________________________________________________________________________________________________________________________ 
 

 Gَرَمَأَوَ ،يمِْوِقْـَت نِسَحْأَ فيِْ نَاسَنْلإِاْ قَلَخَ يْذَِّلا 1ِِّٰ دُمْحَـلْاَ ،هِلّٰـلِ دُمْحَـلْاَ
Hِهُلَ كَيْرِشَ لاَ هُدَحْوَ 1ُّٰا َّلاإِ هَـٰلَإِ لاَ نْأَ دُهَشْأَوَ .يمِْرِكَلْا قِلُخُـلْاوَ ىوَقَّْـتل، 
 Gَدِيِّسَ ىٰلَعَ مْلِّسَوَ لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Gَدَيِّسَ َّنأَ دُهَشْأَوَ
 اللهَ اوْقَُّـتاِ ،اللهِ دَابَعِ ايَـَف ،دُعْـَب اَّمأَ .ينَْعِمَـجْأَ هِبِحْصَوَ هِلِآ ىٰلَعَ وَ دٍَّمحَـمُ
 .نَوْمُلِسْمُ مْتُـْنأَوَ َّلاإِ َّنتُوْمُـتَ لاَوَ ،هِتِاقَـُت َّقحَ

 

Kaum muslimin yang dirahmati Allah, 
Takwa dan iman adalah pelita yang menyinari hati dan kalbu kita, 

memimpin ke jalan yang benar, memenuhi jiwa dengan kebaikan dan 

rahmah, menghakis sifat yang buruk dalam hati dan menggantikan 

kebencian dengan kasih sayang, memandu ke arah kesejahteraan 

dan keamanan, di dunia dan di akhirat. Justeru, marilah kita 

meningkatkan keimanan dan ketakwaan dengan menunaikan 

perintah dan menjauhi tegahan Allah subhanahu wata'ala. Mudah-

mudahan kita menjadi umat yang terbaik, mampu menjadi contoh 

dan ikutan umat-umat yang lain. 
 

Bersempena dengan bulan sambutan Hari Pendaftaran Negara 

(HPN) kali ke-75 tahun 2023 yang disambut pada bulan  Oktober 

pada setiap tahun, khatib pada hari ini akan membicarakan khutbah 

bertajuk "Memelihara Nasab". 

Kaum muslimin yang dirahmati Allah, 
Islam menganjurkan umatnya supaya berkahwin dan membina 

keluarga bahagia berlandaskan syariat kerana tujuan perkahwinan 

adalah untuk mengelak berlakunya perbuatan zina yang boleh 

melahirkan anak yang tidak sah taraf. 
 

Memelihara keturunan atau nasab merupakan satu daripada 

maqasid syariah iaitu tujuan, makna dan hikmah yang telah 

ditetapkan oleh Syari’at Islam dalam hukum-hakam, dan 

perkahwinan pula menjadi laluan utama ke arah memelihara 

keturunan. Dalam erti kata yang lain, perkahwinan bukan sekadar 

memberikan kenikmatan atau keseronokan zahir dan batin, tetapi 

sebagai saluran untuk mendapatkan zuriat dan menyambung 

keturunan yang sah. Nasab merupakan kurniaan yang besar 

daripada Allah subhanahu wata'ala kepada manusia. Firman Allah 

subhanahu wata'ala dalam surah al-Furqan, ayat 54 : 

  ارًيدِقَ كَُّبرَ نَاكَوَ ۗ ارًهْصِوَ ابًۭسَنَ ۥهُلَعَجَفَ ارًشَبَ ءِآمَلْٱ نَمِ قَلَخَ ىذَِّلٱ وَهُوَ

Maksudnya: Dan Dia lah Tuhan yang menciptakan manusia dari air, 

lalu dijadikannya (mempunyai) titisan baka dan penalian keluarga 

(persemendaan); dan sememangnya tuhanmu berkuasa 

(menciptakan apa jua yang dikehendakiNya). 
 

Kaum muslimin yang dirahmati Allah, 
Walaupun Islam menganjurkan kita supaya meramaikan zuriat dan 

keturunan, namun perlu dingat dan ditegaskan di sini bahawa 

caranya bukanlah dengan melakukan zina atau hubungan seks 

haram. Ini kerana zina antara lain menyebabkan perpecahan 

keluarga dan kelahiran anak luar nikah yang tidak berbapa. 

Kesudahannya anak tersebut membesar tanpa mendapat jagaan 

dan perlindungan yang sepatutnya. 
 

Zuriat dan keturunan merupakan nikmat Allah subhanahu wata'ala 

kepada para hamba-Nya. Ia menjadi pengikat kasih sayang di antara 

pasangan suami isteri dan penyambung keturunan dari generasi ke 

satu generasi tanpa terputus. Oleh kerana itu, kita disuruh bersyukur 

kepada Allah subhanahu wata'ala dan juga kepada kedua ibu bapa. 

Firman-Nya dalam surah Luqman, ayat 14 yang bermaksud: 
 

(Dengan yang demikian) bersyukurlah kepada-Ku dan kepada kedua 

ibu bapamu, dan (ingatlah) kepada Akulah jua tempat kembali (untuk 

menerima balasan). 
 

Kaum muslimin yang dirahmati Allah, 
Jabatan Pendaftaran Negara adalah Jabatan yang diberi kuasa oleh 

Undang-undang melalui Seksyen 13, Akta Pendaftaran Kelahiran 

dan Kematian 1957 (Akta 299) yang memperuntukkan pendaftaran 

kelahiran anak tak sah taraf. Dalam akta tersebut telah 

memperuntukkan bahawa permohonan pendaftaran yang 

melibatkan anak tak sah taraf beragama Islam adalah tertakluk 

kepada fatwa yang telah diputuskan oleh Lembaga Fatwa Negeri 

Sarawak. 
 

Dalam hal ini, Lembaga Fatwa Negeri Sarawak telah memutuskan 

dan mewartakan fatwa bahawa : 

"Anak tak sah taraf ialah seseorang anak yang dilahirkan di luar nikah 

dan bukan daripada persetubuhan syubhah. Anak tak sah taraf yang 

lahir hendaklah ‘dibin’ atau ‘dibintikan’ kepada Abdullah yang 

bermaksud ‘hamba Allah’. Jika lelaki yang menyebabkan kelahiran 

anak tersebut bernama Abdullah anak tersebut hendaklah ‘dibin’ 

atau ‘dibintikan’ kepada nama “Al-Asma Al-Husna” yang lain dengan 

menyertakan perkataan Abdul dipangkal seperti Abdul Rahman atau 

Abdul Rahim." 
 

Penamaan anak tak sah taraf ini adalah jelas sebagaimana Garis 

Panduan Penamaan dan Kedudukan Anak Tak Sah Taraf Dari Segi 

Syarak yang diputuskan oleh Lembaga Fatwa Negeri Sarawak. 

Menurut data dari Jabatan Pendaftaran Negara, seramai 546 kanak-

kanak tak sah taraf beragama Islam telah dilahirkan di Negeri 

Sarawak untuk Januari hingga Ogos 2023. 
 

Kaum muslimin yang dirahmati Allah, 
Syarak dan Maqasid al-Syariah amat mementingkan pemeliharaan 

nasab keturunan yang akan memberi kesan hukum lain seperti 

aspek keabsahan pergaulan, perwalian, pembahagian harta pusaka, 

perkahwinan, nafkah dan lain-lain. 
 

Profesor Dr. Wahbah al-Zuhaili rahimahullah, seorang tokoh ulama 

terkenal dari Syria yang dirujuk melalui Kitab al-Fiqh al-Islami wa 

Adillatuh pernah berkata: "Nasab merupakan penyandar yang paling 

kukuh yang berdirinya sebuah keluarga. Ia mengikat unit-unit 

keluarga dengan ikatan atas asas kesatuan darah, dan juz'i pada 

bahagiannya. Ini kerana anak sejuzuk daripada bapanya dan bapa 

adalah sejuzuk daripada anaknya. Ia merupakan nikmat yang agung, 

kurniaan Allah kepada manusia. Justeru, memelihara nasab adalah 

salah satu daripada maqasid syariah yang lima." 
 

Berdasarkan keterangan tadi, jelas kepada kita bahawa nasab 

adalah suatu perkara yang sangat penting dalam kehidupan manusia 

dan hanya boleh disahkan dengan adanya hubungan perkahwinan 

yang sah dari segi syarak.  
 

Syarak juga menegah mana-mana bapa mengingkari nasab anak 

dan juga mengharamkan wanita menisbahkan anak kepada bukan 

bapanya yang hakiki. Daripada Abu Hurairah radiallahu anhu 

bahawa beliau telah mendengar Rasulullah sallallahu alaihi 

wasallam bersabda yang maksudnya: 
 

(( Sesiapa sahaja dari kalangan wanita yang memasukkan 

(menasabkan anaknya secara batil) kepada satu kaum sedangkan 

ia bukan daripada mereka, maka tiadalah wanita itu daripada Allah 

(rahmat-Nya dan agama-Nya) sesuatu pun. Dan Allah pasti tidak 

memasukkannya (perempuan tersebut) ke syurga (melainkan 

setelah mengazabnya atau melambatkannya masuk ke dalam 

syurga). Sesiapa sahaja daripada kalangan lelaki yang mengingkari 

anaknya sedangkan dia mengetahui hakikatnya, maka Allah akan 

menghijabkannya daripada-Nya (rahmat-Nya) dan menghinanya di 

khalayak mereka yang terdahulu hingga akhirnya.)) 
(Hadis riwayat Imam Abu Daud, al-Nasaie, dan Ibn Hibban) 

 

Begitu juga syara' menegahkan anak-anak menisbahkan diri kepada 

selain bapanya seperti bukan bapanya yang sebenar atau hakiki. 

Daripada Sa'ad bin Malik radiallahu anhu bahawa Rasulullah 

sallallahu alaihi wasallam bersabda: 

 )) مٌارَحَ هِيْلَعَ ةَُّنلجَْافَ هِيبِأَ يرُْغَ هَُّنأَ مُلَعْـَي وَهُوَ هِيبِأَ يرِْغَ لىَإِ ىعََّدا نْمَ ((

Maksudnya: Sesiapa yang mendakwa untuk menisbahkan kepada 

selain ayahnya, sedangkan dia mengetahui bahawa orang itu bukan 

ayahnya, maka haram ke atasnya untuk menghuni syurga 

(melainkan setelah diazab kerana dosanya itu). 
(Hadis riwayat Imam Abu Daud)  

 

Kaum muslimin yang dirahmati Allah, 
Sekiranya anak tak sah taraf ‘dibin’ atau ‘dibintikan’ kepada bapa 

biologinya, maka ia boleh mengundang masalah yang lebih besar 

lagi antaranya ialah:  
 

i. Perkahwinan anak tak sah taraf yang berwalikan bapa biologinya 

adalah tidak sah. Kesannya berlaku kerosakan dalam sistem 

keluarga kerana melakukan perzinaan berterusan akibat akad nikah 

yang tidak sah. 

ii. Kelahiran anak tidak sah taraf akan berleluasa dalam masyarakat. 

iii. Akan melahirkan umat yang celaru keturunannya; 

iv. Anak tidak sah taraf akan menuntut hak sama seperti mana anak sah 

taraf dalam perwalian, harta pusaka dan sebagainya yang boleh 

menimbulkan kerosakan yang lebih besar. 

v. Dari segi pewarisan harta pusaka bahawa anak tidak sah taraf tidak 

berhak mewarisi harta pusaka bapanya yang tidak sah taraf dan 

hanya boleh mewarisi harta pusaka ibunya sahaja. Begitu juga 

sebaliknya, bapanya tidak berhak mewarisi pusaka anakya yang 

tidak sah taraf. 
 

Kaum muslimin yang dirahmati Allah, 
Anak tak sah taraf bukanlah hina dan dia tidak berdosa kerana 

kesilapan yang dilakukan oleh kedua orang tuanya. Dalam Islam 

jelas bahawa seseorang itu tidak menanggung dosa orang lain. 

Justeru, hendaklah kita menghormati hak mereka kerana mereka 

tetap manusia yang mulia di sisi Allah berdasarkan tahap 

ketaqwaannya kepada Allah subhanahu wata'ala. Firman Allah 

subhanahu wata'ala dalam surah al-Ahzab, ayat 5 yang bermaksud: 
 

"Panggillah anak-anak angkat itu dengan ber"bin"kan kepada bapa-

bapa mereka sendiri; cara itulah yang lebih adil di sisi Allah. Dalam 

pada itu, jika kamu tidak mengetahui bapa-bapa mereka, maka 

panggillah mereka sebagai saudara-saudara kamu yang seagama 

dan sebagai "maula-maula" kamu. Dan kamu pula tidak dikira 

berdosa dalam perkara yang kamu tersilap melakukannya, tetapi 

(yang dikira berdosa itu ialah perbuatan) yang disengajakan oleh hati 

kamu melakukannya. Dan (ingatlah Allah Maha Pengampun, lagi 

Maha Mengasihani." 
 

Kaum muslimin yang dirahmati Allah, 
Mengakhiri khutbah minggu ini, mimbar Jumaat ingin menegaskan; 
 

Pertama: Umat Islam hendaklah menyedari bahawa implikasi anak 

tidak sah taraf apabila berleluasa akan menimbulkan kesan yang 

amat buruk kepada keturnan dan kesejahteraan masyarakat. 

Kedua: Umat Islam wajib kembali kepada petunjuk al-Quran dan 

sunnah dengan menghayati isi kandungannya dan diaplikasikan 

dalam melayari kehidupan. 
 

Ketiga: Umat Islam hendaklah memelihara nasab atau keturunan 

dengan mengelakkan diri daripada perkara-perkara yang membawa 

kepada kecelaruan nasab dan keturunan. 
 

Keempat: Umat Islam hendaklah menjauhi perzinaan bagi 

memastikan keturunan yang sah taraf. 
 

Marilah kita bersama-sama menghayati firman Allah subhanahu 

wata’ala dalam Surah al-Isra', ayat 32: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
  لاًيبِسَ ءَآسَوَ ةًشَحِـٰـفَ نَاكَ ۥهَُّنإِ ۖ نىَٰٓزِّلٱ ا۟وبُرَقْـَت لاَوَ

Maksudnya: Dan janganlah kamu menghampiri zina, sesungguhnya 

zina itu adalah satu perbuatan yang keji dan satu jalan yang jahat 

(yang membawa kerosakan). 
 

Hََتَِ�لآا نَمِ هِيْفِ ابمَِ مْكَُّ�إِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ الله كَر 
 لُوْـُقأَ ،مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِلحَْا رِكْذِّلاوَ
 ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَهَ لىِوْـَق
  مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ ،تِامَلِسْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

  

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ 1ِِّٰ دُمْحَـلْاَ .1ِِّٰ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Gَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Gَدِيِّسَ ىٰلَعَ كْرHَِوَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف
 :لىَٰاعَـَت اللهُ لَاقَ
 هِيْلَعَ اوُّلصَ اونُمَآ نَيذَِّلا اهَُّـيأَ َ� بيَِِّّنلا ىلَعَ نَوُّلصَيُ هُتَكَئِلاَمَوَ 1ََّا َّنإِ
 امًيلِسْتَ اومُلِّسَوَ
 تَيَّْلصَ امَكَ ،دٍَّمحَـمُ Gَدِيِّسَ لِأٰ ىٰلَعَوَ دٍَّمحَـمُ Gَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Gَدِيِّسَ ىٰلَعَ كْرHَِوَ ،مَيْهِارَـْبإِ Gَدِيِّسَ لِأٰ ىٰلَعَوَ مَيْهِارَـْبإِ Gَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Gَدِيِّسَ ىٰلَعَ تَكْرHََ امَكَ ،دٍَّمحَـمُ Gَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Gَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ىضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
  .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 كَءَادَعْأَ رْمِّدَوَ ،ينَْمِلِاَّظلا نَيْدِتَعْمُلْا َّلذِأَوَ ،ينَْمِلِسْمُلْاوَ مَلاَسْلإِْا َّزعِأَ َّمهُلّٰلاَ
 انَـَناوَخْإِ اولُـَتـَق نَيذَِّلا نَيْدِتَعْمُـلْا دِوهُـَيلHِْ كَيْلَعَ َّمهَُّللاَ .نِيْدِّلا ءَادَعْأَ
 تْتِّشَوَ ،مْهُعَمْـجَ قْرِّـَفوَ مْهُلَشمَْ دْدِّبَ َّمهُلّٰلاَ ،ينَطِسْلَـَف فيِ ينَْمِلِسْمُـلْا

 َ� رُاَّهـَق َ� ،كَبِلاَكِ نْمِ ابًلْكَ مْهِيْلَعَ طْلِّسَوَ ،مْهُمَادَقْأَ لْزِلْزَوَ ،مْهُـَتمَلِكَ
  .1ُّٰاَ َ� 1ُّٰاَ َ� 1ُّٰاَ َ� ،مُقِتَْـنمُ َ� ،رُاَّبجَ
 ،بِازَحْلأَْا مَزِاهَ َ�وَ ،بِاحََّسـلا يَرِجْـمُ َ�وَ ،بِاتَكِلْا لَزِنْمُ َ� َّمهُلّٰلاَ
 .ينَْمِلَاعَلْا َّبرَ َ� مْهِيْلَعَ Gَرْصُنْاوَ مْهُمْزِهْاِ
 عْفَرْاوَ ،ينَْطِسْلَـَف دِلاَبِ فيِ اصًوْصُخُوَ نٍاكَمَ لِّكُ فيِْ انَـَناوَخْإِ رْصُنْا َّمهُلّٰلاَ
 .ينَْحمِِاَّرلا مَحَرْأَ َ� كَتِمَـحْرَبِ ءَادَتِعْلاِْاوَ بَرْحَـلْاوَ ءَلاَبَلْاوَ طَحْقَلْا مُهُْـنعَ

 

Ya Allah, ampunilah dosa-dosa dan kesalahan kami, ibubapa kami, ahli 

keluarga dan guru-guru kami. Limpahkanlah kesejahteraan, kedamaian 

dan kebahagiaan kepada kami semua dalam kehidupan di dunia dan di 

akhirat.  
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara kami, 

khasnya kepada Seri Paduka Baginda Yang di-Pertuan Agong Malaysia, 

dan juga pemimpin-pemimpin negeri kami, khususnya Tuan Yang 

Terutama Yang di-Pertua Negeri Sarawak. 
 

Ya Allah! Kurniakanlah kami rezeki yang halal lagi diberkati, hindarilah 

kami dari sebarang bentuk gejala rasuah dan perlanggaran kepada 

peraturan dan undang-undang. Kurniakanlah keselamatan dan 

kesejahteraan, jadikanlah kami ummah yang berkualiti dan berintegriti 

demi mencapai negara yang aman dan makmur serta mendapat 

perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan dan 

kesatuan kami dalam aqidah, ibadah dan akhlak di bawah pegangan Ahli 

Sunnah Wal Jamaah. Limpahkanlah ke atas kami nikmat keselamatan, 

kesihatan dan keafiatan. Kurniakanlah kesembuhan kepada mereka yang 

diuji dengan penyakit-penyakit dan bebaskanlah negara kami daripada 

segala perkara yang tidak diingini dan wabak penyakit.  
 

Ya Allah! Bantulah saudara-saudara kami (orang Islam) di mana sahaja 

mereka berada, khususnya di negara Palestin. Kurniakanlah  kepada 

mereka perlindungan, keselamatan dan kemenangan dalam menghadapi 

musuh-musuh nyata mereka. Angkatkanlah daripada mereka bala 

bencana, peperangan dan permusuhan dengan limpah rahmat-Mu, 

Tuhan yang Maha Rahmat.  

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلHِْ رُمَُْ¨ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ
 


